
TaxnimaTaxnima
Bakeixtabu ainbu inun hunibu betxipaitibun: 

Na kene yuititundan, matu medabe watiduki matun unannepabu 
ampliakindan matun yudabu hunikuinbun miyuibu kididan, 
xinan nukumakindan kaka yusinabu tibi kididan ha habu tibibu 
hayabudan. Man puedebuki matumesti yuia kasmai haibuyatan 
compañerobubetan, yusinan huni inun ainbu inu familiarbubetan 
man yuitidubudan. 

Unan akeakekin inun hatu yuikindan na miyuibu haudua 
matun hantxa kayabiwendan, haskadi inun tapintibu man 
contruibaintidubuki ha metidan haskai mae anu hiweti 
relacionakindan hawen valorbu inun respetobui itidan. 

En matu ea akaai hau na hantxa dasi man mekenunbundan 
matun unankin yuiti haibu wakindan badi itxapa ayukunbain 
katsidan. 

¡Pekanwe, nukun miyui unannankanwe!





Uatiandan en nabundan hunikuinbundan buna wai 
beyuspaunibuki. Beyuskin buna wa katsidan dasibis mae anu 

hiweabundan mani bai wapaunibuki mani mutsa akatsidan.

Mani mutsa batapa miyui

5



Hanua ma mani bai wakin menetan manapaunibuki hanu hankei 
uxin kema manaidan.

Hanu ma mani texteti peken, dasibi hunibu inun ainbu 
bupaunibuki bai anua mani textetan bei kaidan.

Hanu ma mani textetan hiwe anu bexun nixiwen hiwe namani 
manan udi nexapaunibuki hau huxinnundan.

Ma hanu mani huxin keyuken nidi akabu mani mutsa katsidan 
ainbu ipaunibuki hatu hunibu beyusaibu mutsaxun katsidan.

Ma ainbun mani mutsa ati pe wabukendan, huni ewa deweya 
pakadin ipaunibuki hatu kena keyutandan hanua ha txana deweya 
pakadin ikaya apaunibuki mani mutsa nuxukindan.

Ha mani huxin yudabun hiwe tibi bukubaunkin nidi akaibudan 
benimai isku iskukin itxa wakunpaunpaunibuki. Iskun ha mani bai 
anua huxin akai pipauni kiaki mani hamen ikaidan. Isku benimai 
keu “Tukudu” ikidan haska yuiadan mani beiama panun ipaunibu 
kiaki.

Ha deweyabudan hiweabu hatun hiwea anua pakadin 
ikunbaunpaunibu kiaki, pakadin ikaibun mani huxin dunu dunu 
isa bekun bekun akin nidi apaunibu kiaki.

Hatidi yudabu ikaibundan isku mayapaunibu kiaki, hawen txai 
xeni xeni akin hamistu hamistu aka piama mitxu mitxu aki isku 
iskuidan.

13



Yudabu ha isku mawaibudan hatu hamistu wabudan punxia 
punxia ipaunibu kiaki isku keskaidan, hau ana mani panun iki 
ipaunibu kiaki yudabu hiwe tibibu anu bukubaunidan.

Dasibi ma hiwe dasi kawan atani, ana hawendi itxa wapaunibu 
kiaki mani ana mutsatan beyuskin akatsidan.

Huni ewabudan buna wai pakadin ikindan hatun dewe pe kaya 
beyawen mawai ipaunibu kiaki mai ibu kenankindan hau hatun 
mani beiama pakunkainxanundan. Haskaki buna wai nukun huni 
ewabu ipaunibudan hanua na habiatiandan bedunanbundan ana 
hawa nuku beya ikabumaki.

Yudabu Huni kuinbu anuxundan beya beyus katsi amisbuki 
“katxa” wakindan ha organizakindan dabe xutan amisbuki 

hawen kenabudan: Inu xukubu inun Dua xukubudan, ha xuku 
dabe hadatudatun dukun tau pustu mextei bumisbuki.

“Katxa” nawai beyusmisbu

Hanu ma tau mapua anua ha xuku dabebu Inubu kasmai Duabu 
betuxitan habiatibu medabenankin tau deda kai di ikaya hawen 
pustu anua mextemisbuki. 

Xuku betsan tau pustu mextexun naxtinunbun hatidibun hadi 
iabain katsi bai wakin naxtemisbuki hiwe anu bunun ixundan.

19



Hakatxu menetan dasibibun hepe xanku txuka wamisbuki daubain 
katsidan, hanua txipu ma daui petan hiwe anu bumisbuki, ma 
hanu hiwe kemakin sai iki hi iki ikunbaini baka pudi akunbainkin 
mae anuabu yudabu hatu benima inanmisbuki.

Haskakunbaini mae anu hikituxitan tau pustu ni anua bexun 
heman itin pe anu hanamisbuki. Hakatxu badi kai manatan hatu 
dasibi itxa watan paen wai hatun beyawen imisbuki. Habu ikidan 
hunibudan, ainbubaibu inun bakemixtinbu hati imisbuki.

Haskaxina xaba betsatian hatu nabuya yuinaka detei bui piaya 
bumisbuki hatu ha inanyu katsidan, hatidi ni medan uxai hatun 
xubu anu bumisbuki hanua uxa dasitan yuinaka axinaya hatun 
hiwetan bemisbuki.

Hanu ni tsukus anu uxai bukindan xeki duduya, metuya, atsaya 
inun betsa tibiya bumisbuki ni tsukus anuxun yuinaka akin pi ka 
katsidan hadi 7 xaba binuyui kai inun hanu yuinaka xanen mema 
anuxun ayui kaidan.

Yuinaka tsakakindan awa, isu, xinu kuin, hasim, du, hunu yawa, 
txaxu, anu, madi, yaix, xawe inun kape hati amisbuki. Hanua 
hatun yudaki inun besuki nanewen puxei inun kenemisbuki 
kexipai inun hauduai inun metsapa katsidan.

Haskatan, hatun besuki kenei yuinaka axina benimai, hatun hiwe 
anu bekani yaix hina txan akunbidani yuinakaya hikituximisbuki.

Ma hanu hatun hiwe anu hiki keyutan, hamapai adu akeaketan 
naxi bumisbuki kaya anudan, hakatxu xanen ibun hiwe anu xinan 
nukui itxamisbuki ha itxaibun piti kaimatan, ha haskaibun piti 
hatun ainen ha yuinaka beabuyabi hatu inanbu pimisbuki.

Txipu ma pia menetan haska uinxinabu inun yuinaka ni tsukus 
anua aki haskaxinabu yuimisbuki, yui menetan xinanmisbuki mae 
betsan katxa txani ka katsidan.

Hadukuntun haskaxina yui tae watandan hatu mabex amamisbuki 
atsa nukundan, mani mutsa tamaya akindan, atsa hua pikindan, 
xeki misi pikindan; hatiditun ma pia manai tsauabun hatidi dama 
beabu hatu mabex amamisbuki, piti ba wakindan ainbubaibun 
Inanibun amisbuki.

Haskatanaya, hatidi yudabu ni tsukus anua mitui buxinabu 
bediabumaken hatu manai maxen itan nanewen kenekin hatu 
manamisbuki hau hiki benimayunundan.

Hanu ma Inu bake bai beyusi beaibun hatu yukakin: aniwa txai 
min hatu wa, hanua mia kemakin: min uma biyuidan, hatu akin 
menetan piti ba waxiadabu pimatiki mebexdan, mani mutsadan 
na yunu bai anua tibibu ba wabudan.

Na katxa nawatiandan katxa ibuan hatu yunubaunmiski, hanua 
ha ikaibun hau pi benunbun hatu kenamisbuki: ¡heee, heee! pinun 
bekanwe! Dasibi txaibun pinun bekanwe hatu atan pimisbuki, na 
hatu kenama dikabibundan.

Na beya beyusdan hadukundan ikin tateskindan Inu bakebu 
imisbuki hatuki penama txanidan ha Dua bakebu badi kaya ikatsi 
dauti wakin pe wakeakeabundan hanua ma badi kaya: ¡hii hii! 
Bekanwe! Bekanwe! Nun idinundan itan imisbuki, hanua ha haskai 
nawai meneketan ana nawai be katsi hatun hamapai pe wayui 
buyumisbuki.

Ha habu nawayabudan daui pemisbuki paka maiti xawan hinaya 
sawekindan hanua xanen ibu hatu katumiski hatibu katxa 
nawakin dewe tupibuaibudan ha nawayatundan hatun besti ahtu 
imamiski habu nawaubumadan hatu kema bestimisbuki.

Haska inun ha nantakea hatuki txanixinabu beabudan hatun 
aindan benimamisbuki hatun bene nami inanbuya inun bui 
benimabain katsidan hatun kukiki nami inun yunu mata watan 
mekexun pi ka katsidan.

Hanu ha Dua bakebu ma nawai napunaibun hatun txain ha 
hatun tupiai sai sai ikain metexxun hatu tsaunbaunmisbuki Inu 
bakebundan hanua hatu tsaunkin keyutan piti inanmisbuki. Ma 
hatu piti inan menetan dua bakebubetan itxaxun pimisbuki. Na 
katxa nawakin dewe tupikindan hamen aisbumaki yunu kenai 
imisbuki mai iban hau yunu pamakin hamen imanundan hanua 
baka kenakindan yuinakandi pi yupama ikatsi adiamisbuki.

Ma katxa nawa txakayamai ixin pena kemaya katxa pexatan 
hatun txaibu uxa tenetan uxaibu hatu hubunmapaunnibuki, 
hanua nawaxini badidi ha katxa piti texexina itxaxun pipaunibuki 
ainbaibu inun bakemixtinbundan. Hanu deskeaki nukun beya 
beyus “katxa” nawa yudadu hunikuin beyuspaunibudan.

Betsatian Huni kuin piaya kai, mawa nanta kuin yuinaka 
detenun ika piaya kaa; ni medan hikitan, baimaken, ha mebi 

bai wakin, ni maxu mekenen txaxikunbaini kiaki benu katsi 
ikamadan.

Dami xaeni miyui

Mawa nanta kuin kai, unu nanta kuin bai wa kasima bui txikixi, 
ana bai wama, baima ni medan kani kiaki badi txai tanaidan.

Unu nanta kuinken, tetadusi, unpax benai unpax akatsi, unpax 
bena kasima, mawa tetadusi, haskaxun ana tenetima, mawani 
kiaki, huni kuindan, hanua ana hawen hiwetan huama ini kiaki. 

Huni kuin piaya ka, ana huama

hawen bakebun mana kasima, benai bai tibi sai akasima, hatu 
kemamaken, hawen bake ni medan kaxun, bena kasima, inu 
huxun, hawen ibu ainbu yuikin: Ewan, en epadan piaya kaa, 
benuimaki, aka. 

Hawen ibu ainbu: – Matun epa man benuimaki, ea benaxuntan 
kawe, hatu waa. Haska waa, hatun ibu ainbu sain iki, hui 
menuaya, hawen bakebu ni medan kaxun, benakin, Unu nanta 
kuinkea, hawen betsan bake, xau deteyamabu, hawen xau besti 
maniken, uinbidanni kiaki.

Ha uinbidani huxun hawen betsa maxkun hatu yuikin: – Habia 
daki epa mawaimadan, hawen xau besti mania, en uinbidanai, 
hatu wa. – Habiamenkain ¡Uinnun kawe! Abaini bunibu kiaki.

Hawen betsabu iyu wa, xau mania uintuxinibu kiaki: – Habia 
epaki, epadan dami wananwe, ika. Hatu haska watan xau biake 
biaketan detxi akeakenibu kiaki besten wa katsidan.

42



Betsan xau detxinun, betsan dau binun, betsa xau tupinun 
akeaketan hanunkain, dau nakani kiaki xau seken tibi dauwen 
txexan akeakekin hawen ibu mesten wa katsidan.

Haska waxun dau naka menetan, xau seken tibibu txexan 
akeaketan, xau beniabu, xae damini kiaki. Xae mawa dani txuka 
xeni: Beni kawan. Tekeden-tekeden iki, niken.

44



Huni kuin bedunanbudan, habun dami waadan datei, kuxibainni.

Nanta mapua, datei, nanta nixun, uinnunbu, xaedan hamakidi 
kuxikainni kiaki.

Haskabidani innun hatun hiwe medan hikitan, hatun ibu ainbu 
yuinibu kiaki: 

– Ewan xau betxixun, habia en epa mawaima, hawen xau mania 
dabanen, xau en dami wa, madias, xae en dami waa, benikawan, 
tekeden-tekeden iki, niken, nun datekin uin niken hamakidi 
kuxikainaya nun huaki, aka, Ibu ainbun hatu yuikin: ana 
benayamakanwe ixun hatu ana piaya yunuama ini kiaki.

46



Haska wanibu kiaki hatun ibu piaya ka, ni medan anua 
mawaimaken, xae dami wakindan, ana benama inibu kiaki. 
Hatixunki.

Xenipabutian yuikindan Yaix inun Inu keneyadan huni kuin 
inibu kiaki, haskabia sinatai inun detenamepaunibu kiaki habu 

dabedan. 

Yaux inun inu miyui

Inu keneya yaixki 
sina hayapauni 
kiaki, haskaimen 
yaixin tepe dewe 
mawanikakendan, 
ha tepe 
deweduken 
haibu wai itxapa 
haibuyani kiaki 
hakia ha Inu 
keneyadan 
haibu hayama 
ini kiaki, haki 
dateidan yuda 
sinatapakendan.

Xaba betsatian Inu 
keneya inun Yaix 
nukukunannibu kiaki. 
Inu keneyan yaix pinun 
ixun xinanni kiaki 
hanuxun txibanbainni 
kiaki.

Yaixdan hawaidakain kini anu hikini kiaki hanua mai basanbainki 
ukemedan wani kiaki. Haska waaya Inu keneyan txibanbain hawen 
hina tsumani kiaki.

Yaixin Inu yuikin: - Txain, en hina min tsumamaki, min ni tatxa 
atxixuki. Aka.

Haska ninkatan, Inuan yaix heneken.

Yaixin uina henea hamaquen yuiki: 
¡e he he he he he he! ¡Txain, mawaida ea keska min pepamaki! 
Aka.

Inu pubentan, 
kini kesemenxun 
yaix manani 
kiaki. Hakia 
yaixindan 
basanskunbainni 
kiaki unu 
desua anu kain 
kaini kiaki. Inu 
keneyan uina 
kainamasken 
sinatayabi innun 
kani kiaki.

Badidi betsatian, Inu keneyan tepe dewen hui ninkan kiaki, ha 
xanen anu kemaxun uina yaixin hawen tepe dewe mawai uinni 
kiaki. Inu ixtxu kain yaixki di itan atxini kiaki. Ha yaix datekin 
yuikin: 

–Txain, ea piyamawe. En mia tepe dewe mawati uinmaidan.

Peka, ea uinmawe en mia piamakidan – akin Inuan yuini kiaki.

–Txaiixtan, hawaida haida min tapinnundan, min haxpa nun mia 
kexeai chambira dispiwendan. 

Inu keneyan aceptanikain, hakia hanu hawen haxpa kexe 
menetan, yaix kuxi kainken. Inu keneya haska kepeketima, hawa 
kaskaxun pitiduma ini kiaki.

Punu nuka haida bai tanabidani, kuma uintan, atxipai atiduma, 
haskatan hawen haxpa bepentima hanua kuma paxani kiaki. 
Sinata haidai hi ikin kuxipa haidatan, ikakai haidatan chambira 
dispibu tesani kiaki.

Haskaxina hawen haxpa xuxatan hanua yaix benai kani kiaki. 
Nikukukin atimas yaixki nukutan pini kiaki.

Haskakendan natiandan, Inu keneyan piti keyadan yaix inun kuma 
kiaki. 

54



CARTA DEMOCRÁTICA INTERAMERICANA 



El 22 de julio de 2002, los representantes de las 

organizaciones políticas, religiosas, del Gobierno 

y de la sociedad civil firmaron el compromiso 

de trabajar, todos, para conseguir el bienestar y 

desarrollo del país. Este compromiso es el Acuerdo 

Nacional. 

El Acuerdo persigue cuatro objetivos 

fundamentales. Para alcanzarlos, todos los 

peruanos de buena voluntad tenemos, desde el 

lugar que ocupemos o el rol que desempeñemos, 

el deber y la responsabilidad de decidir, ejecutar, 

vigilar o defender los compromisos asumidos. 

Estos son tan importantes que serán respetados 

como políticas permanentes para el futuro. 

Por esta razón, como niños, niñas, adolescentes o 

adultos, ya sea como estudiantes o trabajadores, 

debemos promover y fortalecer acciones que 

garanticen el cumplimiento de esos cuatro 

objetivos que son los siguientes:

1. Democracia y Estado de Derecho
La justicia, la paz y el desarrollo que necesitamos 

los peruanos sólo se pueden dar si conseguimos 

una verdadera democracia. El compromiso del 

Acuerdo Nacional es garantizar una sociedad 

en la que los derechos son respetados y los 

ciudadanos viven seguros y expresan con 

libertad sus opiniones a partir del diálogo abierto 

y enriquecedor; decidiendo lo mejor para el país.

2. Equidad y Justicia Social
Para poder construir nuestra democracia, es 

necesario que cada una de las personas que 

conformamos esta sociedad, nos sintamos parte 

de ella. Con este fin, el Acuerdo promoverá el 

acceso a las oportunidades económicas, sociales, 

culturales y políticas. Todos los peruanos tenemos 

derecho a un empleo digno, a una educación de 

calidad, a una salud integral, a un lugar para vivir. 

Así, alcanzaremos el desarrollo pleno.

3. Competitividad del País
Para afianzar la economía, el Acuerdo 

se compromete a fomentar el espíritu de 

competitividad en las empresas, es decir, 

mejorar la calidad de los productos y servicios, 

asegurar el acceso a la formalización de las 

pequeñas empresas y sumar esfuerzos para 

fomentar la colocación de nuestros productos 

en los mercados internacionales.

4. Estado Eficiente, Transparente y 
Descentralizado
Es de vital importancia que el Estado cumpla 

con sus obligaciones de manera eficiente y 

transparente para ponerse al servicio de todos 

los peruanos. El Acuerdo se compromete a 

modernizar la administración pública, desarrollar 

instrumentos que eliminen la corrupción 

o     el uso indebido del poder. Asimismo, 

descentralizar el poder y la economía para 

asegurar que el Estado sirva a todos los 

peruanos sin excepción. Mediante el Acuerdo 

Nacional nos comprometemos a desarrollar 

maneras de controlar el cumplimiento de estas 

políticas de Estado, a brindar apoyo y difundir 

constantemente sus acciones a la sociedad en 

general.





El 10 de diciembre de 1948, la Asamblea General de las Naciones Unidas aprobó y proclamó
la Declaración Universal de Derechos Humanos, cuyos artículos figuran a continuación:

PROHIBIDA SU VENTA”

Somos libres, seámoslo siempre,
y antes niegue sus luces el Sol,
que faltemos al voto solemne
que la Patria al Eterno elevó.

